ДОГОВОР ЗА ДЕЛОВНО ПОСРЕДУВАЊЕ
Склучен на ден ___________________ година, во Скопје меѓу:
1. ____________________________, застапуван од ________________ (во натамошниот текст: налогодавач)
и
2. ____________________, улица _____________ број _________ со ЕМБГ __________________ (во натамошниот текст: посредник)
Предмет на договорот
Член 1
1.1. Со овој Договор за деловно посредување, ______________ како посредник се обврзува со своето посредување на налогодавачот _____________ ДООЕЛ - ________________ да му најде клиенти на пазарот во _______________ со кои би склучил договор за продажба.
1.2. Налогодавачот се обврзува за извршените дејствија на посредникот да му исплати соодветен надоместок на име провизија.
Обврски на посредникот
Член 2
2.1. Посредникот се обврзува за потребите на налогодавачот, да ги изврши следниве работи:
· да посредува, односно да го доведе налогодавачот во врска со третото лице (купувач) заради склучување договор за продажба;
· да учествува во преговорите меѓу налогодавачот и третото лице и да се грижи за интересите на двете страни во преговорите;
· да го извести налогодавачот за сите околности од значење за склучување на договорот, кои му се познати;
· да се грижи за формално спроведување на склучениот договор ,во рамките на овластувањата на посредникот;
· да ја надгледува реализацијата на склучениот договор во сите негови фази.
2.2. Посредникот е должен работите утврдени со овој договор да ги извршува според налозите и упатствата на налогодавачот, според правилата на струката, со внимание на добар домаќин.
2.3. Посредникот ќе посредува во преговорите и ќе настојува да дојде до склучување на договорот, но тој не сноси одговорност ако и покрај неговата грижливост не биде склучен договорот наведен во член 1 од овој договор.
Обврски на налогодавачот
Член 3
3.1. Налогодавачот се обврзува:
· на посредникот да му издава налози и упатства за извршување на обврските за посредување, преземени со овој договор;
· на барање на посредникот навремено да ги извршува сите административно-технички работи за извршување на работите што се предмет на договорот.
3.2. Налогодавачот се обврзува да подготвува и да му доставува на посредникот квартални извештаи за извршениот промет на стоки што ќе биде предмет на склучениот договор меѓу налогодавачот и третото лице. Кварталните извештаи да бидат верификувани од страна на третото лице;
3.3.  За извршување на работите кои се предмет на овој договор, налогодавачот се обврзува на посредникот да му исплаќа провизија за извршената работа. 
Надомест (провизија)
Член 4
4.1. За извршување на работите утврдени со овој договор, налогодавачот се обврзува на посредникот да му исплаќа провизија во висина од _________% од реализираниот промет што ќе се утврдува со квартални пресметки.
4.2. Утврдената провизија налогодавачот е должен да му ја уплаќа на сметка на посредникот квартално, во рок од 15 дена по извршената пресметка на реализираниот промет.
4.3. Посредникот го губи правото на провизија и надомест на трошоци до колку спротивно на договорот или интересите на налогодавачот, работи само за другата страна на штета на налогодавачот.
Отповикување и откажување на налогот за посредување
Член 5
5.1. Налогодавачот може да го отповика налогот за посредување во секое време под услов отповикувањето да не е спротивно на совесноста. Како спротивно на совесноста се смета ако налогодавачот го откажува налогот откако посредникот договорил преговори на налогодавачот со третото лице.
5.2. Отповикувањето настапува со писменото известување на налогодавачот за отповикување на налогот за посредување.
5.3. Посредникот може да го откаже договорот за посредување во секое време само не во невреме. Како невреме се смета ако постојат изгледи за склучување поволна правна работа за налогодавачот, а со откажувањето на договорот за посредување, таа правна работа биде осуетена.
Раскин на договорот
Член 6
6.1. Овој договор може да се раскине со согласност на двете договорни страни.
6.2. Договорот може да се раскине и на барање на една од договорните страни, до колку другата договорна страна не ги исполнува обврските утврдени со договорот. Во случај на еднострано раскинување на договорот, отказниот рок износува 30 дана сметајќи од денот на доставување на отказот по писмен пат.
6.3. Во случај на едностран раскин на договорот, страната по чија вина е раскинат договорот, должна е на другата договорна страна да и ја надомести евентуално претрпената штета.
Завршни одредби
Член 7
За се што не е регулирано со овој договор, ќе се применуваат соодветните одредби од Законот за облигациони односи и другите позитивни прописи на Република Македонија.
Член 8
8.1.
Овој Договор стапува на сила од денот на потпишување од страна на овластени претставници на договорните страни.
8.2.
Сите измени и дополнувања на овој договор се полноважни до колку се извршени во писмена форма со склучување на анекс  на договорот, со согласност на договорните страни и потпис на овластени лица на двете договорни страни.
8.3.
Договорните страни се согласни сите евентуални спорови кои ќе произлезат од овој договор да ги решаваат спогодбено, а до колку тоа не е можно, спорот ќе го решава надлежниот суд во Скопје.
8.4. Овој договор е составен во 6(шест) истоветни примероци на македонски и 6 (шест) истоветни примероци на српски јазик. Секоја од договорните страни ќе задржи по три примероци од македонската и српската верзија на договорот.

